
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এবার ফিরাও মােরে




 



সংসারে সবাই যবে সারাক্ষণ শত কর্ম্মে রত,

তুই শুধু ছিন্নবাধা পলাতক বালকের মত

মধ্যাহ্নে মাঠের মাঝে একাকী বিষগ্ন তরুচ্ছায়ে

দূর-বনগন্ধবহ মন্দগতি ক্লান্ত তপ্তবায়ে

সারাদিন বাজাইলি বাঁশি!—ওরে তুই ওঠ আজি।

আগুন লেগেছে কোথা? কার শঙ্খ উঠিয়াছে বাজি

জাগাতে জগৎ-জনে? কোথা হতে ধ্বনিছে ক্রন্দনে

শূন্যতল? কোন্ অন্ধ কারামাঝে জৰ্জ্জর বন্ধনে

অনাথিনী মাগিছে সহায়? স্ফীতকায় অপমান

অক্ষমের বক্ষ হতে রক্ত শুষি’ করিতেছে পরিহাস

লক্ষ মুখ দিয়া। বেদনারে করিতেছে পরিহাস

স্বার্থোদ্ধত অবিচার। সঙ্কুচিত ভীত ক্রীতদাস

লুকাইছে ছদ্মবেশে। ওই যে দাঁড়ায়ে নতশির

মূক সবে,শ্লানমুখে লেখা শুধু শত শতাব্দীর

বেদনার করুণ কাহিনী; স্কন্ধে যত চাপে ভার—

বহি’ চলে মন্দগতি, যতক্ষণ থাকে প্রাণ তা’র,—

তার পরে সন্তানেরে দিয়ে যায় বংশ বংশ ধরি’;

